
Programa A
Shorts One [Curtametraxes 1] (80’)


 
Retrospectiva Traktor (80’)
xoves, 1 de decembro

venres, 16 de decembro 

venres, 30 de decembro

Programa B
Shorts Two [Curtametraxes 2] (80’)
Videos that Rock (80’)
venres, 2 de decembro

xoves, 15 de decembro

Programa C
Shorts Three [Curtametraxes 3] (75’)
Cinema Electronica (80’)
sábado, 3 de decembro

venres, 23 de decembro

Programa D
By Design (70’)
Cut and Paste [Cortar e pegar] (80’)
venres, 9 de decembro

sábado, 17 de decembro

xoves, 29 de decembro

Programa E
Triple Threat [Tripla ameaza] (72’)
Resfest Spain (60’)

Especial Beck (80’)

sábado, 10 de decembro

xoves, 22 de decembro

Ademáis das proxeccions de RESFEST 2005 no salón de actos, recordamos que na Biblioteca-Mediateca do MARCO están dispoñibles todos os programas de Resfest e ArtFutura das edicións 2003 e 2004 (tamén ArtFutura 2005), en formato dvd. 

O acceso á Biblioteca-Mediateca, situada no primeiro andar, é totalmente libre e gratuíto, así como a consulta de materiais audiovisuais nas cabinas destinadas para tal fin no mesmo espazo da Biblioteca.

información sobre os PROGRAMAS 
PROGRAMA A

Duración total: 160’

Shorts One [Curtametraxes 1] (80’)
Técnicas dixitais de vangarda e narracións que beben de fontes radicalmente diverxentes danse a man nesta ecléctica colección de curtametraxes. Over Time é unha emocionante oda ao xenio creativo de Jim Henson realizada por un grupo de estudantes franceses, mentres que Winner Take Steve é un breve comentario sobre o espírito competitivo da América de clase media a cargo de Jared Hess, o director de Napoleon Dynamite. Flesh e 11:59 afondan de xeito crítico nas raíces do terrorismo e na nosa percepción doutras culturas. O resto das pezas do programa inclúen algúns dos traballos máis emotivos, hilarantes e innovadores realizados recentemente no mundo da curtametraxe, o vídeo e a animación.

Four Seasons of Traktor [As catro estacións de Traktor. Retrospectiva] (80’)
Tras máis dunha década creando publicidade para televisión cómica, perturbadora e tecnicamente innovadora, o colectivo escandinavo Traktor ten recibido máis premios e recoñecementos da industria que ningún outro director que traballe neste campo. De feito, conforme o informe anual Gunn Report, son os realizadores publicitarios máis premiados na historia do medio. Formado por seis compañeiros de universidade de Suecia, Traktor empezou a darse a coñecer cunha serie de spots de cine creados para Diesel. Adoptaron un membro noruegués, firmaron coa poderosa compañía de produción Partizan, e trasladáronse a vivir a Los Angeles. RESFEST presenta unha recompilación especial dos seus traballos para televisión e vídeos musicais, a carón dunha selección de anuncios censurados nunca vistos, montaxes do director e outras rarezas procedentes dos laboratorios destes científicos tolos. Coa colaboración indispensable do comité asesor de Traktor, clasificamos as súas variadas obras en catro contundentes categorías. 

PROGRAMA B

Duración total: 160’

Shorts Two [Curtametraxes 2] (80’)
O illamento, o control a mans de axentes externos, e a perda da identidade individual nun mundo cada vez máis urbano e tecnoloxicamente mediatizado aparecen unha e outra vez neste segundo programa de curtas. Cineastas de catro continentes utilizan a animación dixital, o documental e a comedia máis concisa para representar as loitas culturais polo poder e a soidade do individuo en calquera lugar do planeta. en Fallen Art, o realizador polaco Tomel Baginski presenta unha metáfora arrepiante das traxedias que se producen nos réximes despóticos, mentres que en Are You the Favourite Person of Anybody? [¿Es a persoa favorita de alguén?], Miguel Areta dirixe a un reparto de actores independentes para representar esta dúbida que nos devora a tantos. Pero hai esperanza; na maioría dos casos, dos escenarios tremendamente escuros debuxados por estes cineastas emerxen mensaxes de confianza e autoafirmación. 

Videos that Rock (80’)

Logo de media década de descargas de Internet e da explosión do talento independente, os selos discográficos están descubrindo as vantaxes dos vídeos conceptuais sobre as aburridas filmacións de bandas enriba dun escenario. Nos Videos that Rock deste ano, clips animados para grupos do momento como The Arcade Fire e Bloc Party amosan narracións chocantes que se desenvolven dentro de fermosas cunchas surrealistas, mentres que o prestixioso fotógrafo e artista dixital Charlie White utiliza monicreques para explorar as posibilidades temáticas de Evil, de Interpol. O programa inclúe a outros realizadores de altura como Jonas Odell, MK12, Joseph Kahn, Lobo e Michel Gondry, xunto a novos talentos que despregan as súas habilidades na animación “frame” a “frame”, tradicional ou dixital, os efectos especiais máis abraiantes, ou o vídeo dixital cru e nu. Unha selección asombrosa de imaxes á altura do talento de grupos como Soulwax, LCD Soundsystem, Guided by Voices, The Flaming Lips, Lemon Jelly e The Shins.

PROGRAMA C

Duración total: 155’

Shorts Three [Curtametraxes 3] (75’)
Na terceira selección de curtas de Resfest, criaturas terroríficas e forzas escuras mestúranse nunha espiral de humor negro, imaxes grotescas e angustiosas narracións. O renegado Chris Cunningham emerxe de entre as sombras para presentar a súa nova curtametraxe, Rubber Johnny, un perturbador retrato dun rapaz mutante encerrado por seus pais nun soto purgatorio. En Little Pony Flip Engström, do colectivo Stylewar, crea un estraño duelo no aire entre un piloto fumador e un escuadrón de naves inimigas que ten lugar o día de Nadal no salón de estar dunha típica familia estadounidense. Ademais, o audaz cineasta australiano Nash Edgerton leva a súa creatividade ao límite na súa curtametraxe de infarto Lucky, unha sucesión de proezas de especialistas. Esta colección de traballos visualmente sorprendentes atesoura emocións, formas monstruosas e encontros misteriosos, ao servizo desa clase de entretemento que che pon ao borde do teu asento.

Cinema Electronica (80’)

Mentres a música electrónica de baile segue a mudar e os orzamentos de marketing do xénero non deixan de caer, esta selección dos mellores vídeos musicais de alto compoñente rítmico está infectada de realizadores innovadores que fan todo eles mesmos, e de artesanía manual. Os grandes piares da electrónica, Chemical Brothers, despregan unha sesión de break enerxético en Galvanize e escuras alucinacións robóticas en Believe, mentres que Basement Jaxx sacan a pasear á Raíña nunha noite tola pola cidade en U Don’t Know Me. Videos de Coldcut, Jori Hulkonnen e Quasimoto amosan diferentes estilos de animación que van dende o dixital á psicodelia inspirada en El Submarino Amarillo, pasando por bonecos de feltro animados paso a paso, á vez que o 7 Minutes de Jaron Albertin para Circlesquare desafía ao espectador a descubrir o significado dun único momento esnaquizado. 

PROGRAMA D

Duración total: 150’

By Design (70’)

O repaso anual de Resfest ás últimas innovacións no mundo dos “motion graphics” e o deseño en movemento para televisión regresa por quinto ano. By Design ten esta vez un arrecendo inequivocamente humano, con pezas inspiradas en motivos tan dispares coma os textos de Kafka e Yates, Star Wars, os Lego, e o Principio de Indeterminación de Heisenberg. Aínda que nos “motion graphics” e o deseño animado o estilo manda por enriba de todo, o programa deste ano ofrece traballos cun alto compoñente conceptual e chos de imaxinación, como as últimas pezas de Designers Republic, Nakd e Zeitguised, a carón doutras de novos nomes moi prometedores.
Cut and Paste [Cortar e pegar] (80’)
Grazas a que a tecnoloxía dixital se ten volto cada vez máis accesible e avanzada, unha nova xeración de cineastas estase a inspirar na vella arte da colaxe para se dedicar a unir pequenos anacos tomados doutros lugares, e a recontextualizar elementos do mundo que nos rodea. O programa Cut and Paste [Cortar e pegar] amosa toda a gama destes estilos, dende as remesturas de vídeos ata marabillosas pezas de animación feitas a man. Toda unha demostración do impacto emocional e cognitivo que produce poder ver as pegadas que deixan os creadores no seu traballo. 

PROGRAMA E

Duración total: 212’

Triple Threat [Tripla Ameaza] (72’)

Para moitos realizadores novos, os competitivos mundos do vídeo musical e a publicidade tense convertido nunha das portas de acceso máis efectivas cara o mundo do cinema. Logo de rastrexar o mundo na busca de directores innovadores e arriscados, RESFEST escolleu tres nomes excepcionalmente prometedores para o programa Triple Threat de 2005. O desaliñado prodixio americano Jonnie Ross é un arsenal de recursos, e as súas complexas e entretidas curtas e vídeos musicais requiren de meses de incubación. Nagi Noda, de Xapón, estase afacendo rapidamente cunha reputación coma unha das creadoras visuais máis intrigantes do mundo grazas ás súas curtas imposibles, retortos vídeos musicais e anuncios provocadoramente innovadores. E en Francia, Francois Vogel, todo un licenciado de RESFEST, está chegando a todo o mundo grazas á súa campaña para HP mentres segue aplicando os seus rompedores efectos visuais a unha impresionante serie de curtametraxes experimentais. Non agardes ata o vindeiro ano para descubrir os directores que xa son vangarda agora. 

Resfest Spain (60’)

Por vez primeira, Resfest reúne nunha sesión especial os traballos máis salientables de realizadores españois e obras creadas no noso país. Curtametraxes como Minotauromaquia, de Juan Pablo Etxeverri, Motion Graphics de colectivos como Actop ou Cocoa, publicidade creada por Boolab, videoclips, e outras pezas curtas compoñen este ecléctico programa que pretende amosar a excelencia do talento local. 

Retrospectiva Beck (80’)

O vídeo musical ten evolucionado case tanto como o propio Beck dende que este saltou á palestra hai máis dunha década El leva sendo un dos protagonistas deste cambio, embarcándose en inspiradas colaboracións con algúns dos máis importantes directores de vídeo dos 90; dende os grandes xigantes ata os principiantes máis arriscados. Esta retrospectiva percorre o lado visual da súa fascinante carreira, dende os seus primeiros vídeos con Steve Hanft ata as rompedoras maridaxes de música e imaxe en movemento facturados por luminarias como Michel Gondry, Spike Jonze, Mark Romanek, Stephane Sednaoui e Shynola, pasando polo seu traballo cunha nova xeración de creadores visuais que inclúe a nomes como Jeremy Blake, Associates in Science, Mumbleboy e E*Rock.

